
Cengiz Enerji O‘zbekistondagi uchinchi tabiiy gaz elektr stansiyasi qurilishiga "yashil chiroq yoqdi" 
Prezident qarori bilan O‘zbekistonning Jizzax shahrida "Cengiz Enerji" yangi tabiiy gazda ishlaydigan kombinatsiyalashgan siklli elektr stansiyasi loyihasi tasdiqlandi. Qurilish ishlari yakunlangach, o‘rnatilgan 550 megavatt quvvatga mo‘ljallangan elektr stansiyasi kompaniyaning mamlakatdagi umumiy o‘rnatilgan quvvatini 1030 megavattgacha oshiradi. 
Energetika sohasida yetakchi elektr energiyasi ishlab chiqaruvchilardan biri bo‘lgan Cengiz Enerji nafaqat Turkiyaning, balki qo‘shni mintaqalarning ham energiya xavfsizligini ta’minlashga hissa qo‘shmoqda. Kompaniya O‘zbekistonning Toshkent va Sirdaryo viloyatlarida har birining o‘rnatilgan quvvati 240 megavatt bo‘lgan ikkita gaz turbinali elektr stansiyasidan foydalanmoqda. Hozirda Cengiz Enerji Jizzaxda o‘zining uchinchi loyihasini ishga tushirishga tayyorlanmoqda. Prezident qarori bilan loyiha rasman tasdiqlandi, uni uch yil ichida amalga oshirish rejalashtirilgan. Rejalashtirilgan 550 megavattli yirik inshoot 7,5 gektar maydonda barpo etiladi. 
Cengiz Holding energetika guruhi rahbari Ahmet Jengiz so‘nggi besh yil ichida kompaniya O‘zbekiston bilan energetika sohasida muhim tijoriy hamkorlik aloqalarini o‘rnatganini ta’kidladi. "Tili va madaniyati yaqin bo‘lgan ikki qardosh xalq sifatida biz O‘zbekistonga sarmoya kiritishdan chin dildan mamnunmiz, - dedi u. - O‘zbekistonga Turkiyaning energetika tajribasini olib kirish bilan birga, mamlakat energetika infratuzilmasini modernizatsiya qilishga ham hissa qo‘shmoqdamiz." Jengizning ta’kidlashicha, kompaniya poytaxt Toshkent va Sirdaryo viloyatlaridagi ikkita gaz turbinali elektr stansiyasida elektr energiyasi ishlab chiqarishni davom ettirmoqda, ularning umumiy o‘rnatilgan quvvati 480 megavattni tashkil etadi - har bir stansiyada 240 MVtdan. "Hozir biz yangi stansiyani qurishga tayyorgarlik ko‘rishni boshladik, uning o‘rnatilgan quvvati mavjud ikkita obyektimizning umumiy quvvatidan oshib ketadi. Jizzaxda barpo etilayotgan yangi elektr stansiyasining o‘rnatilgan quvvati 550 megavatt bo‘lib, qariyb 1 million 600 ming xonadonni elektr energiyasi bilan ta’minlashga yetadi. Stansiya qurib bitkazilgach, O‘zbekistonda o‘rnatilgan umumiy quvvatimiz 1030 megavattga yetadi" - dedi u. 
JENGIZ: "BIZ QAYTA TIKLANUVCHI ENERGIYA SOHASIDAGI IMKONIYATLARNI O‘RGANMOQDAMIZ"
[bookmark: _GoBack]Cengiz Enerji o‘zining barqaror rivojlanish konsepsiyasiga muvofiq investitsiya kiritishda davom etayotganini ta’kidlab, Ahmet Jengiz shunday dedi: "Turkiyada biz investitsiyalarimizni qayta tiklanadigan energiya manbalariga to‘liq yo‘naltirdik va bu sohada sezilarli yutuqlarga erishdik. Shu bilan birga, biz endi bu sohada katta nou-xauga egamiz, deb hisoblaymiz. Kelajakda biz ushbu tajribani O‘zbekistonga o‘tkazish va ushbu mamlakatda qayta tiklanadigan energiya manbalari sohasidagi loyihalarni rivojlantirish imkoniyatlarini faol o‘rganmoqdamiz.” Cengiz Enerji jahon energetika bozorida tobora muhim o‘yinchiga aylanib borayotganini ta’kidlab, Ahmet Jengiz so‘zida davom etdi: "Biz faoliyat yuritayotgan har bir mintaqada asosiy maqsadimiz odamlar va jamiyatlarga ijobiy ta’sir ko‘rsatishdir. Buning zamirida mahalliy aholi bandligini ta’minlashga bo‘lgan intilishimiz yotadi. Energetikaga kiritilgan ushbu sarmoyalar nafaqat sohani rivojlantirishga hissa qo‘shadi, balki mahalliy aholi uchun ish o‘rinlari yaratish nuqtai nazaridan ham katta qiymat yaratadi. Jizzaxdagi yangi kombinatsiyalangan siklli gaz elektr stansiyasini qurish bosqichida biz 1000 kishini ish bilan ta’minlashni rejalashtirmoqdamiz, ulardan 850 nafari O‘zbekistonning mahalliy aholisi orasidan ishga olinadi. Foydalanish bosqichida stansiyada 100 nafar xodim ishlaydi, ularning 75 nafari ham mahalliy aholi orasidan ishga olinadi.

